
ЎЗБЕК ТИЛШУНОСЛИГИДА ТИББИЙ ТЕРМИНОЛОГИЯНИНГ
ТАРАҚҚИЁТ ТЕНДЕНЦИЯЛАРИ
Қосимова Феруза Хурсанали қизи
Фарғона давлат университети
таянч докторанти
Аннотация: Мақолада ўзбек тилшунослигида тиббий терминологиянинг тарихи,
тараққиёт тенденциялари кенг очиб берилган. Замонавий ўзбек тиббий терминологик
тизмини шаклланишида асос бўлган илмий асарлар, қўлланмалар, мақолалар, тадқиқот
ишлари ҳамда луғатлар тадқиқ қилинган.
Калит сўзлар: тиббиёт, тиббий термин, Авесто, Тиб қонунлари, Доруш-шифо, Тил
ва терминология комитети, Марказий янги алифбо ва терминология комитети
ТЕНДЕНЦИИ РАЗВИТИЯ МЕДИЦИНСКОЙ ТЕРМИНОЛОГИИ В УЗБЕКСКОМ
ЯЗЫКОЗНАНИИ
Касымова Феруза Хурсаналиевна
базовый докторант Ферганского государственного университета
Аннотация: В статье рассматривается история медицинской терминологии в
узбекском языкознании и тенденции её развития. Изучены научные труды, учебные пособия,
статьи, научные труды и словари, которые являются основой для формирования
современной терминологической системы.
Ключевые слова: медицина, медицинский термин, Авесто, Канон медицины,
Доруш-шифо, комитет по Языку и терминологии, Центральный комитет нового
алфавита и терминологии
TRENDS IN THE DEVELOPMENT OF MEDICAL TERMINOLOGY IN UZBEK
LINGUISTICS
Kosimova Feruza Khursanalievna
Basic doctoral student of the Fergana State University
Abstract: The article depicts the history of medical terminology in Uzbek linguistics and
trends in its development. Scientific works, manuals, articles, research works and dictionaries that
are the basis for the formation of the modern Uzbek medical terminology system have been studied.
Key words: medicine, medical term, Avesto, Canon of medicine, Dorush-shifo, Language and
terminology Committee, Central Committee of the new alphabet and terminology
Бугунги кунда, илм-фан, маданият ва техника тараққий топаётган замонда ҳар
бир тил лексикасида улкан ўзгаришлар қайд этилмоқда. Зеро, барча соҳадаги
янгилик дастлаб тилнинг лексик системасида, терминлар орқали ифода қилинади.
Тиббиёт соҳаси ҳам жадал суратлар билан ривожланар экан, тиббий терминларга
бўлган эҳтиёж ортиб боради. Маълумки, лексик қатлам тилнинг энг ўзгарувчан қисми

ҳисобланиб, у мунтазам тарихий таъсирларни бошдан кечиради. Натижада,
замонавий тил лексик системасида турли хил терминлар муомалага кириб келади.
Уларни тадқиқ қилиш лингвистлар олдидаги муҳим вазифалардан бири
ҳисобланади.
Ўзбек тилшунослигида тиббий терминларнинг ўрганилиши ҳақида сўз
юритишдан аввал, тиббиёт тушунчасининг моҳиятини аниқлаб олиш зарур бўлади.
Ўзбек тилининг изоҳли луғатида “тиббиёт” сўзига қуйидагича изоҳ берилган:
«Кишилар соғлиғини сақлаш ва мустаҳкамлаш, умрни узайтириш, касалликларнинг
олдини олиш, даволаш ҳақидаги билимлар ва шу соҳадаги амалий тадбирлар
мажмуи»[1, 81].
Ғарб тиббиётининг асосчиси Гиппократ ёзиши бўйича: «Ҳаётнинг ўзи
одамларни тиббиёт санъатини қидириш ва очишга мажбур қилди» [2, 16].
Юқоридаги фикрлардан маълум бўладики, одамларнинг яшашга бўлган
интилиши мазкур соҳанинг кашф қилинишига омил бўлган ҳамда ҳозиргача унинг
тараққий этишига ундамоқда.
Тиббиёт соҳасига бўлган эътибор қадимдан жуда кучли бўлган. Ўзбекистон
ҳудудида қадим замонларда яшаган халқларнинг тиббиёти ҳақида биринчи ёзма
маълумотларни биз зардуштийларнинг диний муқаддас китоби “Авесто”дан
топамиз. Унинг биринчи китоби “Вендидат” нинг 8 та бобида саломатликни сақлаш
тўғрисида муҳим маълумотларни учратиш мумкин [2, 38].
Шунингдек, шарқ тиб олимлардан Абу Бакр Муҳаммад ибн Закариё Розий,
Абу Мансур Ҳасан ибн Нуҳ Қамарий, Абу Али ибн Сино, Абу Райҳон Беруний, Абу
Абдуллоҳ Муҳаммад ибн Юсуф Илоқий, Абу Иброҳим Исмоил ибн Ҳасан
Журжоний, Абдураҳмон Марвазий, Ҳаким Азрақий, Муҳаммад ибн Баҳром
Қалонасий Самарқандий, Абу Ҳомид Муҳаммад ибн Али ибн Умар Самарқандий,
Султонали табиб Хуросоний, Муҳаммад ибн Юсуф Юсуфий ал-Ҳиравий, Убайдилло
ибн Муҳаммад Юсуф Каҳҳол, Жунайдиллоҳ ибн Исломшайх Хозиқ, Жаъфархўжа ибн
Насриддинхўжа ал-Ҳусайний Ҳазораспий, Яйфоний Хўқандий, Боситхон Зоҳидхон
ўғли [3] ва бошқаларнинг қолдирган ёзма меросларида ҳам тиббиётга оид кўп
маълумотларни топиш мумкин.
Тарихимизда кўплаб табиб ва ҳакимларнинг исмлари зикр этилганидан хулоса
қилишимиз мумкинки, шарқда тиббиётга, аниқроғи, халқ табобатига қизиқиш кучли
бўлган. «Бунга сўз илмининг султони А.Навоий бунёд эттирган “Доруш-шифо”
табобат маскани ҳам катта хизмат кўрсатган [4, 11]» дейишимиз мумкин. Улар ўзлари
яшаган давр тақозоси билан минглаб терминларни мавжуд тил таъсирида
яратишган. Натижада, ҳозирги кунда, юнон, лотин, араб, форс-тожик, рус тиллари
материаллари асосида тузилган тиббий терминлар кўпчиликни ташкил қилади.
Қайд этиш керакки, тиббиётда миқдор жиҳатдан, лотин тилидан ўзлашган
терминлар доминант ҳисобланади.
Лотин тили қадимда лотин қабиласининг тили бўлган. Улар ҳозирги Италия
ҳудудидаги Аппенин ярим оролида жойлашган Лация вилоятида истиқомат
қилишган. Бу қабила босқинчилик урушлари вақтида бутун Европа, Африканинг
шимолий қисми ва Ўрта ер денгизида яшовчи қабилаларга ўз ҳукмдорлигини

ўтказган. Босиб олинган ерларда ўз тилини, яъни лотин тилини давлат тили деб қабул
қилишга мажбур қилган. Шундай қилиб, лотин тилининг таъсири ўша халқларнинг
маданияти ва илм-фанида ўз аксини топган. Европа мамлакатларида XVIII асргача
лотин тили фанда ва маъмурий ишларда ишлатилиб келинган. Лекин миллий
давлатларнинг шаклланиши билан лотин тили фан ва маданият соҳасидаги
аҳамиятини бутунлай йўқотди [5, 4].
Ҳозирги кунда лотин тили ўлик тил бўлса-да, аммо барча шифокорлар
учун бу тилни ўрганиш ва билиш жуда муҳим заруриятдир. Зеро, лотин тили
бутун дунёда тиббиёт тили ҳисобланади. Тиббий терминларнинг аксарият қисми шу
тилда эканлиги ҳамда улар байналмилал тизимни ташкил қилиши, дунёдаги барча
тиб илми вакилларини бир-бирларини осон тушунишга восита бўлиб хизмат қилади.
Лотин тилининг умумжаҳон тиббиёт соҳасига таъсири жуда улкан бўлган бўлса
ҳам, аммо шунга қарамасдан, шарқ тиббиёт олимларининг ҳам бу фанга қўшган
ҳиссаси салмоқлидир. Юқорида санаб ўтилган шарқ ҳаким ва табибларнинг илмий
асарларида қўлланган терминлар маълум маънода ўзбек халқ табобати
атамаларининг, замонавий тиббиёт терминологиясининг шаклланишига асос бўлган
дейишимиз мумкин [3, 236]. Мисол учун, бутун дунёда “Авиценна” тахаллуси билан
машҳур бўлган шарқ табобатининг асосчиси Абу Али Ибн Сино X асрдаёқ кўплаб
тиббий терминларни ўзининг “Тиб қонунлари” асарида кашф қилган. Фикримизнинг
далили сифатида қуйидаги мисолларни келтиришимиз мумкин: шақиқа (мигрень),
ибрида (импотенция), сарсом (менингит), хилфа (диарея), сакта (апоплексия), шаро
(эшакем) ва бошқалар.
Терминларни тарих кўзгуси дейишимиз мумкин. Зеро, инсоният тарихида
бўлган барча воқеа-ҳодисалар улар орқали илм-фанда муҳрланади. Чунончи,
ўтмишда бошдан кечирилган истилолар ҳамда глобаллашув жараёни ҳам илм-фан,
маданият, айниқса терминларга катта таъсир кўрсатди. Шу сабаб, ҳозирги кунда
турли тиллардан ўзлашган тиббий терминлар муомалада мавжуд.
Терминшунос Г.О.Винокурнинг ёзишича: «Терминлар «пайдо бўлмайди»,
балки уларга эхтиёж сезилганда «ўйлаб топилади», «ижод қилинади» [6, 24].
Дарҳақиқат, жамият, давр ва тиббиёт соҳасининг тараққийлашуви билан мазкур
ўзгаришларни ўзида ифода этувчи терминларга эҳтиёж сезилди ҳамда улар «ижод
қилинди».
Ҳозирги кунда ҳам, бу жараён давом этмоқда. Янгидан янги касалликлар кашф
қилиниши билан, уларга даъво чоралари изланмоқда. Мазкур ўзгаришлар нафақат
тиббиётда, балки тилшуносликнинг ономасиология ҳамда лексикография
соҳаларида ҳам ўз аксини топиб, уларни ҳам бойитиб бормоқда.
Тилшунос Р.Дониёровнинг қайд этишича: «конкрет бир фан ҳам, умуман
техника, бинобарин, уларнинг терминлари ҳам муайян бир халқнинг ижод махсули
эмас. Улар жаҳон халқларининг жамиси тўплаган, билган, ўрганган объектив
борлиқнинг мажмуидир, йиғиндисидир» [7, 4]. Медицина фанининг шаклланиши
ҳам бутунжаҳон тиббиёт олимларининг машаққатлари натижасидир. Тиббий
терминлар эса ушбу натижа «исботлари»дир.

412

НамДУ илмий ахборотномаси - Научный вестник НамГУ 2020 йил 3-сон

Тиббий терминлар – тиббиёт соҳасининг номенклатурасини ўзида
мужассамлаштирган сўз ва сўз бирикмаларидир. Бошқача қилиб айтганда, улар
табобат оламининг барча “қирра”ларини намоён қилувчи воситалардир. Мазкур соҳа
лексикаси илмий-техникавий соҳа бирликлари ичида энг бой ҳамда ўз ўрнида
мураккаб терминологик тизимни ташкил қилади. Унга бир неча юз минглаб сўз ва сўз
бирикмаларини киритишимиз мумкин. Зеро, бу соҳа луғати табобат фанларидан
ташқари бевосита уларнинг таркибий қисмини ташкил қилувчи фанлар бўлмиш
биология, кимё, микробиология, ботаника, зоология, анатомия, антропология,
палеопатология, палеобиология, генетика каби соҳаларда ҳам қўлланилувчи
терминларни ўз ичига олади. Натижада, ҳар бир тилда, шу жумладан, ўзбек
тилшунослигида мазкур терминларни линвистик тадқиқ қилиш ҳамда унификация
қилиш (тартибга солиш) долзарб масала бўлиб қолади.
Ўзбек илмий терминологиясининг шаклланиши ва ривожланишида
Ўзбекистон Маориф халқ комиссарлиги ҳузуридаги Тил ва терминология комитети
(1929-1933) ҳамда Ўзбекистон Марказий Ижрокоми қошидаги Марказий янги алифбо
ва терминология комитети (1933-1938) катта роль ўйнади [3, 78]. Таъкидлаш керакки,
мазкур комитетлар фаолияти остида терминология масалаларини ўрганиш бўйича
дастлабки қадамлар қўйилган. Чунончи, бу давр мобайнида у ёки бу соҳа
терминологиясига доир методик қўлланмалар ва луғатлар нашр қилинган.
Ўзбек тилшунослигида айнан тиббий терминология масалалари бўйича
дастлабки тадқиқотлар 1960-йиллардан бошланган. Шу даврдан бошлаб, илк тиббий
терминлар луғатлари нашр қилинди. Хусусан, биринчилардан бўлиб, мазкур соҳа
луғатини тузган олим Ёлқин Тўрақуловдир. Унинг икки жилдли “Русча-ўзбекча
медицина луғати” тиббиётнинг барча бўлимларида қўлланиладиган
кўплаб
терминларни қамраб олган [8].
Қайд этиш лозимки, шу соҳа бўйича яна кўплаб лексикографик ишлар амалга
оширилган. Жумладан, “Русча-лотинча-ўзбекча медицина луғати” (С.Якубова,
Ф.Тўлаганов. – Т., 1978), “Мўжаз тиббий луғат: тиббий атамалар русча-ўзбекча луғати”
(Усмонхўжаев А., Нажмиддинов О., Муродова М. – Т., 1992) ва бошқалар.
Ўзбекистонда мазкур соҳа луғатлари мавжудлиги ҳамда кўплиги,
лексикография соҳасининг катта ютуғи эканлигини таъкидлаш жоиз. Шунингдек, бу
соҳа бўйича мақолалар ҳамда тўпламлар мавжудлиги, миллий терминологик
тизимимизни шакллантиришга катта ҳисса қўшган дейишимиз мумкин.
Аммо, ўзбек тилшунослигида тиббий терминларни тадқиқот объекти
сифатида олиб ўрганилган диссертация ишлари озчиликни ташкил қилади. Хусусан,
А.Хусановнинг “Название болезней и их симптомов в узбекском языке (Ўзбек тилида
касаллик ва симптомлар номлари)”[9], А.Қосимовнинг “Фармацевтическая
терминология в современном узбекском языке (Замонавий ўзбек
тилида
фармацевтик терминология)” [10] ҳамда Д.А.Ҳайдарованинг “Ўзбек ва инглиз
тилларида тиббиёт атамаларининг қиёсий тадқиқи” [11] мавзуларидаги диссертация
ишларини санаб ўтишимиз мумкин холос.
А.Хусанов ҳамда А.Қосимов ўзларининг тадқиқот ишларида тиббиётнинг
маълум бир доирасидаги терминлар устида анъанавий тилшунослик доирасида

тадқиқот олиб боришган. Мисол учун, А.Хусанов касалликлар ва симптомлар номи,
А.Қосимов дори-дармонлар номларини таҳлил қилган.
Д.А.Ҳайдарованинг диссертация иши эса чоғиштирма тилшунослик
доирасида бажарилган тиббий терминологияга оид дастлабки илмий иш
дейишимиз мумкин. Зеро, унда турли тизимдаги тиллар, шу жумладан ўзбек ва
инглиз тилларидаги тиббиёт атамалари ўзаро қиёсланган ҳамда уларнинг ўхшаш ва
ноўхшаш жиҳатлари аниқланган. Аммо, мазкур ишда тиббий терминларнинг
лингвокультурологик ҳамда коммуникатив-прагматик хусусиятлари етарли
даражада очиб берилмаган.
Хулоса қилиб айтганда, юртимизда тиббиёт қадимдан илдиз отган бўлиб,
унинг ривожи учун кўплаб аждодларимиз кўп меҳнат қилишган. Тарихда бошдан
кечирилган бир неча истилолар эса, миллий терминологик тизимимизга катта путур
етказган. Мустақиллик йилларида, мамлакатимизда тасдиқланаётган буйруқ ва
фармонлар ушбу соҳага катта эътибор қаратиш лозимлигига ундамоқда.
Ўзбек тилшунослиги тарихида тиббий терминология бўйича, айниқса тиббий
терминлар луғатларини яратиш бўйича салмоқли ишлар амалга оширилгани
таҳсинга сазовор. Аммо, тиббиёт тараққий этар экан, ундаги ўзгаришларни ўзида
намоён қилувчи терминларга доимо талаб ортиб боради. Натижада, тиббий
терминология соҳаси ҳам тиббиёт билан ҳамнафас бўлиб тенг бормоғи лозим.
Келгусида тиббий терминларни чуқурроқ тадқиқ этиш, илмий асослаш, уларни
унификация қилиш ҳамда тегишли тавсиялар ишлаб чиқиш, “Ўзбек тиббий
терминологик тизими”ни шакллантириш энг муҳим вазифалардан ҳисобланади.

“Алпомиш” достонидаги этнонимларнинг этнолингвистик ва лингвокультурологик
таҳлили
Юнусова Б.............................................................................................................................................
Ижодкор ва санъаткор ўзбек аёллари тахаллусларининг лисоний таҳлили
Низомова.Ш ........................................................................................................................................
Ўзбек тили тилшунослик атамалари тизимида метафора ва унинг амали ҳақида
Эрматов И.Р………………………………………………………………………………………….
Ўзбек тилида дейксис функционал-семантик майдони талқини
Давлатова Р.Ҳ ………………………………………………………………………………………..
Ўзбек тилшунослигида тиббий терминологиянинг
тараққиёт тенденциялари
Қосимова Ф.Х ………………………………………………………………………………………..
Лексикада абстрактлашиш принциплари
Ҳакимова М.К ……………………………………………………………………………………….

Талабаларнинг мустақил фикрлаш маданиятини ривожлантиришда интерфаол
таълим технологияларидан фойдаланиш
Қамбаров М.М……………………………………………………………………………………….
It- технологиялари ёрдамида академик лицейининг ўзбек гурухларида рус тилида
орфографик компетенцияни шакллантириш методикаси
Абдуллаева С ......................................................................................................................................
Бошланғич синф она тили дарсларида алгоритмик машқлар орқали ўқувчиларни
мустақил фикрлашга ўргатиш усуллари
Тўрабоева М …………………………………………………………………………………………
Педагогическое наследие и вклад мыслителей востока и центральной азии в развитии
творческой способности личности
Мухитдинова Ж.Р, Хайитмирзаева М.М ………………………………………………………..
Yosh til o’rganuvchilarga xorijiy til o’rgatishdagi ayrim masalalar
Abdullayeva N………………………………………………………………………………………..
Milliy musiqa terminlarning leksikografik tahlili
Aripova G.T……………………………………………………………………………………………
Ўрта умумтаълим мактабларининг бошланғич синфларда инглиз тили талаффузини
ўргатиш хусусиятлари
Ermirzayev A.V……………………………………………………………………………………….
Педагогнинг креативлик потенциали –таълим-тарбия сифатини таъминлаш омили
Рахмонова Д.С ……………………………………………………………………………………….
Электрон таълим ресурсларининг педагогик имкониятларидан самарали
фойдаланиш
Давронова Ш.Ф ………………………………………………………………………………………

Chizmachilik darslarining dolzarbligi
Jumanazarova G, Ergshev.X ………………………………...……………………………………...
O’zbekiston yoshlari ongini mafkuraviy taxdidlardan himoya qilishda pedagogika fanining
ahamiyati
Husaynov M, Abdug’apporova L …………………………………………………………………
Недостаток жира и его влияние на организм человека
Муллабаева М.C, Азимова.Г.K ……………………………………………………………………
Бўлажак муҳандисларни касбий фаолиятга тайёрлашда мультимедиа технологияси ва
воситаларнинг ўрни ва имкониятлари
Ҳамидов О.А …………………………………………………………………………………………
Бошланғич синф ўқувчиларида ўқиш ва матнни тушуниш кўникмаларини
ривожлантириш тизими
Асқарова М.А ………………………………………………………………………………………..
O`smirlarni o`zlikni anglash va o`z-o`zini boshqarishga o`rgatishning pedagogik omillari
Bekmuratova D, Bekmuratova N ......................................................................................................
Оила ва мактаб ҳамкорлигини таъминлашнинг интегратив модели
Иноқов Қ.Қ……………………………………………………………………………………………
Алгоритмлар назарияси фанини дастурий -методик мажмуа воситасида ўқитиш
Нормуродов Ч.Б, Бабаходжаева Н………………………………………………………………..
Постмодернизм таълимотида моде\рн инсоннинг айрим жиҳатлари
Олимова М ……………………………………………………………………………………………….
Таълимнинг узвийлиги ва уни такомиллаштиришнинг айрим масалалари
Аширбоев С ………………………………………………………………………………………….
Корейс тилининг иккинчи чет тили сифатидаги аҳамияти: наманган давлат
университети тажрибаси мисолида
Лутфуллаев П.М …………………………………………………………………………………….

ПСИХОЛОГИЯ ФАНЛАРИ
ПСИХОЛОГИЧЕСКИЕ НАУКИ
PSYCHOLOGICAL SCIENCES

100 Iqtidorli o‘quvchilarni tanlashning psixologik usullari
Ma’murova F.T, Abdullayeva N.X…………………………………………………………………

